
				இப்பக்கம் மெய்ப்பு பார்க்கப்பட்டுள்ளது
நாய்க்குட்டி!





நாய்க்குட்டி நாய்க்குட்டி 

நன்றியுள்ள நாய்க்குட்டி! 

தாய்க்கு நல்ல நாய்க்குட்டி! 

தவறு செய்யா நாய்க்குட்டி!


எங்களோடு விளையாடும்; 

இனிமையாகப் பழகிடும்! 

அங்கும் மிங்கும் ஓடிடும்; 

அழகு மிகுந்த நாய்க்குட்டி!


மொசுமொசுவென் றுடலிலே 

முடிகள் தோய்ந்த நாய்க்குட்டி 

கிசுகிசுக்கும் காதிலே! 

கீழும் மேலும் பாய்ந்திடும்!


பாப்பா வோடு பழகிடும்! 

பந்து போட்டால் பிடித்திடும்! 

காப்பாய் எங்கட் கிருந்திடும்! 

காதுநீண்ட நாய்க்குட்டி!

பாவலரேறு பெருஞ்சித்திரனார்

